
Қазақстан Республикасы Үкіметінің 2009 жылғы 30 қазандағы № 1729 қаулысымен бекітілген Тегін медициналық көмектің кепілдік берілген көлемін көрсету бойынша дәрілік заттарды, профилактикалық (иммунобиологиялық, диагностикалық, дезинфекциялық) препараттарды, медициналық мақсаттағы бұйымдар мен медициналық техниканы, фармацевтикалық қызметтерді сатып алуды ұйымдастыру және өткізу ережесіне (бұдан әрі - Ереже) сәйкес «СҚ-Фармация» жауапкершілігі шектеулі серіктестігі медициналық техниканы сатып алуды ұйымдастырушы болып табылады.  
«СҚ-Фармация» ЖШС сатып алуды екі тәсілмен жүзеге асырады: екі кезеңдік тәртіптемені пайдаланумен тендер өткізу; бір көзден сатып алу.  

Отандық тауар өндірушілерді қолдау тегін медициналық көмектің кепілді көлемін көрсету жөніндегі медициналық техниканы сатып алу қағидаттарының бірі болып табылады және Ереженің ережелеріне сәйкес жүзеге асырылады.  

Ережелерге сәйкес отандық тауар өндірушілер Қазақстан Республикасының резиденттері болып табылатын және тұтынуға дайын (қолдануға),  «CT-KZ» ішкі қатынас үшін тауардың шығу тарихы туралы сертификат беру жөніндегі уәкілетті орган растаған жеткілікті қайта өңдеу критериларын сәйкес толық өндірілген немесе өңделген тауарларды өндіретін кәсіпкерлік қызметті жүзеге асыратын заңды немесе жеке тұлға болып табылады.  

Осыған байланысты, егер сіздің ұйым жоғарыда көрсетілген талаптарға сай келген жағдайда, онда Ережелермен отандық тауар өндірушілер үшін жеңілдіктер қарастырылған.  

Сонымен, Ереженің 9-тарауына сәйкес, егер әлеуетті өнім берушілер ретінде бір және тек сол лот бойынша екі және одан көп отандық тауар өндірушілер қатысса, онда тапсырыс беруші осы лот бойынша тек отандық тауар өндірушілердің баға ұсыныстарын қарайды. 


Егер тендерде осы Ереженің талаптарына сай отандық тауар өндіруші болып табылатын әлеуетті өнім берушінің бір ғана өтінімі берілген болса, немесе екі немесе одан көп өтінім берілсе, олардың біреуі – осы Ереженің талаптарына сай отандық тауар өндіруші болып табылатын әлеуетті өнім беруші болып табылса, онда комиссия осы лот бойынша тендерді (берілген көлем шеңберінде)  өтпеді деп, ал тендерді ұйымдастырушы отандық тауар өндіруші болып табылатын осы әлеуетті өнім берушіден бір көзден сатып алуға көшеді.  

Ұзақ мерзімді шартқа қатысты, Ережеге сәйкес осы ережеде белгіленген тәртіппен тегін медициналық көмектің кепілдік берілген көлемін көрсету шеңберінде бірыңғай дистрибьютор Қазақстан Республикасының аумағында тиісті өндірістік практиканың стандарттарына сәйкес дәрілік заттар мен медициналық мақсаттағы бұйымдарды өндірудің толық циклын құруға ниеті бар заңды тұлғамен дәрілік заттарды, медициналық мақсаттағы бұйымдарды жеткізуге жеті жылға дейінгі мерзімге жасалатын азаматтық-құқықтық шарт екендігін хабарлаймыз.  
Жоғарыда   «СҚ-Фармация» ЖШС медициналық техника қатысында тек медициналық техниканы сатып алуды ұйымдастырушы ретінде әрекет ететіндігін атап өткендей, қазіргі уақытта ұзақ мерзімді шарт бөлігінде норманы қолдану мүмкін емес.  
